ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՅԻՍԻ 24-Ի N 711-Ն ԵՎ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈԿՏԵՄԲԵՐԻ 4-Ի N 1392-Ն ՈՐՈՇՈՒՄՆԵՐՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
  1.
Անհրաժեշտությունը
Նախագծի անհրաժեշտությունը պայմանավորված է այն հանգամանքով, որ ներկայումս Հայաստանի Հանրապետության մարզերում տարբեր ոլորտներում առկա են մի շարք հիմնախնդիրներ` մասնավորապես, դպրոցաշինության, մշակութային, նախադպրոցական հաստատության, բնակարանաշինության, ճանապարհաշինության, ջրամատակարարման, ոռոգման և այլ ոլորտներում: Ներկայացվող կառավարության որոշմամբ նախատեսվում է ՀՀ մարզերում հրատապ լուծում պահանջող հիմնախնդիրների լուծման  նպատակով ՀՀ 2013 թվականի պետական բյուջեով նախատեսված ՀՀ կառավարության պահուստային ֆոնդից տրամադրել համապատասխան ֆինանսական միջոցներ, որոնք կուղղվեն ՀՀ մարզերում կապիտալ և այլ բնույթի ծրագրերի իրականացմանը: Գումարների  բաշխումը  մարզերի միջև իրականացվել է նկատի ունենալով տվյալ մարզի բնակչության թվաքանակը: 

Ծրագրի իրականացումը պայմանավորված է նաև այն հանգամանքով, որ ՀՀ կառավարության 2012 թվականի հոկտեմբերի 4-ի N 1392-Ն որոշման /այսուհետ՝ Որոշում/ 5-րդ կետով սահմանված է, որ ՀՀ մարզերին Որոշմամբ նախատեսված, սակայն 2012 թվականին հատկացված, սակայն չֆինանսավորված միջոցները 2013 թվականին ՀՀ պետական բյուջեով նախատեսելու համար անհրաժեշտ է ներկայացնել առաջարկություն: Նախագծով նախատեսված գումարները ձևավորվել են Որոշմամբ, ինչպես նաև 2012 թվականին նմանատիպ ծրագրերի իրականացման համար ՀՀ կառավարության 2012 թվականի մայիսի 24-ի N 711-Ն որոշմամբ ՀՀ մարզերին հատկացված, սակայն խնայված համապատասխան ֆինանսական միջոցների հանրագումարի արդյունքում:

Միաժամանակ հայտնոևմ ենք, որ ՀՀ կառավարության 2010 թվականի հուլիսի 29-ի <<Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագիրը հաստատելու և սերմերի ներմուծումը թույլատրելու մասին>> N 971-Ն որոշման 1-ին կետով հաստատված հավելվածի 3-րդ մասի 8-րդ պարբերությամբ նախատեսված էր, որ ՀՀ մարզպետարանները պայմանագրային հիմունքներով, 1-ին վերարտադրության սերմացուն կհատկացնեն շահառուներին առավելագույնը մինչև 3 հա հողատարածքի վրա ցանք կատարելու հաշվարկով` 2013 թվականին բերքահավաքից հետո 1:2 փոխհարաբերությամբ պարենային ցորենի արժեքի չափով գումարը «Սերմերի գործակալություն» ՊՈԱԿ-ի նպատակային հաշվին փոխանցելու պայմանով: Սակայն ՀՀ կառավարության վերոնշյալ որոշմամբ սահմանված ժամանակահատվածում համապատասխան աշխատանքները չեն իրականացվել, որով և պայմանավորված անհրաժեշտություն է առաջացել մարզպետարաններին հատկացված միջոցների շրջանակում իրականացնել նաև ՀՀ կառավարության 29.07.10թ. N 971-Ն որոշմամբ նախատեսված հավաքագրվելիք և ՀՀ գյուղատնտեսության նախարարության <<Սերմերի գործակալություն>> ՊՈԱԿ-ին փոխհատուցվելիք միջոցների հատկացում: Սակայն ՀՀ կառավարության 29.07.10թ. N 971-Ն որոշմամբ փոխհատուցվելիք գումարները չեն նախատեսվել մարզպետարններին հատկացված միջոցների շրջանակում, մասնավորապես՝ դրանք ավելացվել են յուրաքանչյուր մարզին հատկացված միջոցներին, պայմանով որ 1-ամսյա ժամկետում մարզպետարնների կողմից ՀՀ կառավարության 29.07.10թ. N 971 որոշմամբ նախատեսված գումարների չհավաքագրման պարագայում ՀՀ մարզերում չեն իրականացվի որոշմամբ նախատեսված համապատասխան ծրագրերը: Այլ կերպ ասած մարզպետարանների կողմից հնարավոր գումարի ծախսման չափը չի ավելացվել, սակայն ավելացել է հատկացվող գումարի չափը:
Միաժամանակ նախատեսվում է փոփոխություն կատարել ՀՀ կառավարության 2012 թվականի մայիսի 24-ի N 711-Ն որոշման 3-րդ հավելվածի 3-րդ կետով ՀՀ Արմավիրի մարզի Հովտամեջ, Դալարիկ և Ֆերիկ համայնքների ոռոգման ջրանցքների վերանորոգման ծրագրի հոդվածային փոփոխություն, քանի որ վերոնշյալ ծրագրի իրականացման համար <<Կապիտալ սուբվենցիա համայնքներին>> հոդվածով հատկացված գումարները արտացոլվել են համայնքների ֆոնդային բյուջեներում, իսկ ֆոնդային բյուջեից այդ նպատակի օգտագործման համար առկա են սահմանափակումներ, ուստի առաջացել է փաստաթղթային ձևակերպումների իրականացման խնդիր, որի լուծման համար անհրաժեշտ է կատարել հոդվածային փոփոխություն: 

ՀՀ կառավարության 2012թ. հոկտեմբերի 4-ի N 1392-Ն որոշման 9-րդ հավելվածի 3.1 տողով ՀՀ Վայոց ձորի մարզի <<Արենի համայնքի մանկապարտեզի կառուցման համար հողատարածքի ձեռքբերում>> տողով հատկացվել է 6000.0 հազ. դրամ՝ որպես կապիտալ սուբվենցիա համայնքներին, սակայն համայնքի կողմից Արենի համայնքի բնակիչ Հմայակ Հարությունյանին սեփականության իրավունքով պատկանող 4080 մ2 մակերեսով հողամասի և նրա վրա կառուցված շենքերի ու շինությունների գնման համար պայմանագիր կնքելիս պարզվել է, որ Հմայակ Հարությունյանին (այսուհետ սեփականատեր) սեփականության իրավունքով միայն պատկանում է նշված հողամասի վրա կառուցված շենքերը և շինությունները, իսկ նրանց զբաղեցրած 4080 մ2 հողատարածքը համարվում է համայնքային սեփականություն: Նշված հողամասը և նրա վրա կառուցված շենքեր և շինությունները անկախ գնահատող <<Տիգրիս>> ՍՊԸ-ի կողմից գնահատվել են և կազմում են 4080 մ2 հողամասի արժեքը 1395360 ՀՀ դրամ, իսկ շենքերի և շինությունների արժեքը` 5040000 ՀՀ  դրամ: Հետևաբար Արենի համայնքի մանկապարտեզի կառուցման համար անհրաժեշտ է սեփականատիրոջից գնել միայն գնահատված շենքերն ու շինությունները 5040.0 հազ. դրամ արժեքով և վերոնշյալով պայմանավորված անհրաժեշտություն է առաջանում կատարել համապատասխան  փոփոխություն ՀՀ կառավարության 2012 թվականի հոկտեմբերի 4-ի  N 1392-Ն որոշման մեջ:
2. Ընթացիկ իրավիճակը և խնդիրները
ՀՀ 2012 թվականի պետական բյուջեով ՀՀ մարզերի առաջնահերթ խնդիրների լուծման նպատակով հատկացվել են համապատասխան ֆինանսական միջոցներ, սակայն հատկացված ֆինանսական միջոցներից որոշ մասը չի ֆինանսավորվել կամ  բնակլիմայական պայմաններով պայմանավորված տնտեսվել են և ներկայումս անհրաժեշտություն է առաջացել վերոնշյալ խնայված միջոցները հատկացնել 2013 թվականին ՀՀ մարզերում իրականացվող կապիտալ և այլ բնույթի ծրագրերը ավարտելու համար :  
 3 .
Տվյալ բնագավառում իրականացվող քաղաքականությունը
Բնագավառում իրականացվող քաղաքականությունը այն է, որ օբյեկտների կապիտալ շինարարության աշխատանքներն ավարտին հասցվեն և տարածքային համաչափ զարգացմանը համահունչ լուծվեն ՀՀ մարզերում առավել առաջնային խնդիրները:

  4.  Կարգավորման նպատակը և բնույթը
Կարգավորման նպատակն է ՀՀ մարզերում իրականացնել կապիտալ և այլ բնույթի ծրագրեր, որի արդյունքում լուծում կտրվի բնակչության և համայնքների  սոցիալական նշանակություն ունեցող հիմնախնդիրներին: 
 5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման նախարարությունը։
 6.
Ակնկալվող արդյունքը
Նախագծի ընդունմամբ կլուծվեն ՀՀ մարզերի առաջնահերթ նշանակություն ունեցող հիմնախնդիրները:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն, Հայաստանի Հանրապետության կառավարության 2012 թվականի մայիսի 24-ի N 711-Ն և Հայաստանի Հանրապետության կառավարության 2012 թվականի հոկտեմբերի 4-ի N 1392-Ն որոշումներում լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն, Հայաստանի Հանրապետության կառավարության 2012 թվականի մայիսի 24-ի N 711-Ն և Հայաստանի Հանրապետության կառավարության 2012 թվականի հոկտեմբերի 4-ի N 1392-Ն որոշումներում լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

